
				এই পাতাটির মুদ্রণ সংশোধন করা প্রয়োজন। 
> S. Ve আর্য্যাবর্ত । vo - . RVT
ফরাসী বিপ্লবের ইতিহাস।
gerea Vary Ts
ফরাসী সম্রাট পঞ্চদশ লুইর লোকান্তর গমনকালে তঁাহার পুত্র জীবিত না থাকায় তাহার পৌত্র “ষোড়শ লুই” নাম ধারণ পূর্বক ১৭৭৪ খৃষ্টাব্দে সিংহাসনে আরোহণ করিলেন। ইহার কয়েক বৎসর পূর্বে ইনি জার্ম্মাণ সম্রাট-দুহিতা মেরি অন্তনেতের পাণিগ্রহণ করেন। মেরি অন্তনেতের অপুর্ব রূপলাবণ্য দেখিয়া বিস্মিত হইয়া ইংলেণ্ডের বাগীবর বার্ক ইহাকে “প্রভাতী তারকা” বলিয়া বর্ণনা করিয়াছেন । কি কিন্তু দুর্ভাগ্যক্রমে ইনি বিশাল ফরাসী রাজ্যের অধীশ্বরী হইয়া ফরাসী জাতিকে ভিন্ন দেশীয় লোক জ্ঞানে অবজ্ঞা করিতে লাগিলেন । তাহদের রীতি, নীতি, প্রথা, পদ্ধতি তাহার সঙ্কীর্ণ হৃদয়ে অযথা ঘূণার উৎপাদনা করিল। । তিনি ফরাসী জাতির নব অঙ্কুরিত জাতীয় জীবনের প্রতি সহানুভূতি প্রদৰ্শন না করিয়া বরং তাহদের উন্নতিমার্গের কণ্টক হইয়া দাড়াইলেন । কতিপয় অনুগ্রহভাজন নগন্য ব্যক্তির অসার যুক্তি গ্রহণে তিনি দুর্বলচিত্ত নৃপতিকে করতলগত করিয়া রাজনৈতিক সর্ব বিষয়ে হস্তার্পণ করিতে আরম্ভ করিলেন। ষোড়শ লুই যথেচ্ছাচারনীতিপরায়ণ হইলেও প্রজাপুঞ্জের অহিতাকাজক্ষী ছিলেন না। তিনি প্রবুদ্ধ ফরাসী জাতির স্বায়ত্ব-শাসন-লালসা পরিতৃপ্ত করিতে অনিচ্ছুক হইলেও কিয়ৎ পরিমাণে তাহদের দুঃখবিমোচন করিতে অভিলাষী ছিলেন। কিন্তু রাজীর প্ররোচনায়, তাহার সর্ব যত্নই বিফল হইল। রাজকার্য্যে জার্ম্মাণ । রাজনন্দিনীর অবৈধ হস্তক্ষেপনিবন্ধন তিনি প্রকৃতিপুঞ্জের মনস্তুষ্টি-সম্পাদনে অক্ষম হইলেন।
ষোড়শ লুই রাজপদে প্রতিষ্ঠিত হইলে, মরোপা প্রধান মন্ত্রীত্বে এবং টাের্গট রাজস্ব-সচিবপদে নিযুক্ত হইলেন। মরোপা প্রধান মন্ত্রী পদের সম্পূর্ণ অনুপযুক্ত
a "I aaw her just above the horizon, decorating and cheering the elevated sphere she had just begun to move in, glittering like the
morning star, full of life and splendour and joy"
Burke-Reflections on the French Revolution'
t Encyclopaedia Britannica 9th Edition p. s93

